
 
 
 
 

ᐅᖃᐅᓯᐅᔪᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᐅᑦᑎᖅᓱᓕᖅᐳᑦ ᓄᕙᕐᔪᐊᕐᓇᖅ-

19−ᖃᖅᑐᓂᑦ Embassy West−ᒥ ᐃᓐᓇᒃᑯᕕᖕᒥᑦ ᐋᑐᕚᒥᑦ 

ᒫᑦᓯ 28, 2022 

ᐃᖃᓗᐃᑦ, ᓄᓇᕗᑦ 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᔮᓐ ᒪᐃᓐ, ᐅᓪᓗᒥ ᐅᑯᓂᖓ 

ᑐᓴᖅᑎᑦᑎᖅᑲᐅᕗᖅ: 

"ᓄᓇᕗᒻᒥᐅᑦ ᖃᐅᔨᒪᖁᕙᒃᑲ ᓄᓇᕗᑦ ᒐᕙᒪᒃᑯᑦ ᓇᐅᑦᑎᖅᓱᖅᐸᓪᓕᐊᖕᒪᑕ ᓄᕙᕐᔪᐊᕐᓇᖅ-

19−ᖃᖅᑐᓂᑦ ᐃᓐᓇᒃᑯᕕᖕᒦᑦᑐᓂᒃ ᐋᑐᕚᒥ. ᒫᓐᓇ, 8−ᖑᕗᑦ ᐃᓐᓇᒃᑯᕕᖕᒦᑦᑐᑦ ᓄᕙᕐᔪᐊᕐᓇᖅ-

19−ᖃᖅᑐᑦ. ᖃᐅᔨᒪᔪᖓ ᑖᓐᓇ ᑕᒪᐃᓐᓄᑦ ᐃᓱᒫᓗᖕᓇᕐᒪᑦ, ᐱᓗᐊᖅᑐᒥ ᑕᐃᒃᑯᐊ ᐃᓚᖃᖅᑐᑦ 

ᐃᓐᓇᒃᑯᕕᖕᒥ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓐᓇᒃᑯᕕᖕᒥ ᖃᐅᔨᒋᐊᖅᓯᒪᓕᖅᐳᑦ, ᐊᑐᓕᖅᑎᑦᑎᓚᐅᖅᑐᓂᑦ 

ᓄᕙᕐᔪᐊᕐᓇᖅ-19−ᒧᑦ ᒪᓕᒃᑕᐅᔭᕆᐊᖃᓪᓚᕆᒃᑐᓂᑦ ᐳᓛᕆᐊᖅᐸᒃᑐᑦ ᑭᒡᓕᖃᖅᑎᑕᐅᓕᖁᓪᓗᒋᑦ, 

ᖃᐅᔨᓴᖅᑕᐅᕙᒃᑐᑦ ᐅᓄᖅᓯᒋᐊᕐᓗᒋᑦ ᐃᖅᑲᓇᐃᔭᖅᑏᓪᓗ ᐃᓐᓇᒃᑯᕕᖕᒦᑐᓪᓗ ᖃᐅᔨᓴᖅᑕᐅᕙᒃᑐᑦ, 

ᐊᒻᒪᓗ ᑲᒪᒋᔭᐅᔪᑦ ᐅᐸᒃᑕᐅᑦᑕᐃᓕᓗᑎᒃ.  

ᓄᕙᕐᔪᐊᕐᓇᒥᑦ ᖃᓂᒪᔪᑦ ᐊᑕᐅᓯᕐᒦᑎᑕᐅᕗᑦ ᓇᑎᕐᒥ ᖃᐅᑕᒫᓪᓗ 

ᖃᐅᔨᓴᖅᑕᐅᖃᑦᑕᕐᓂᐊᓕᖅᖢᑎᒃ. ᐃᓐᓇᒃᑯᕕᒃ ᐋᑐᕚᒥ ᓄᕙᕐᔪᐊᕐᓇᖅ-19−ᒥ ᒪᓕᒃᑕᐅᔭᕆᐊᓖᑦ 

ᐊᒻᒪᓗ ᐊᓂᐊᕝᕕᖃᖅᑎᑕᐅᒃᑲᓐᓂᓕᕐᓗᑎᒃ ᐊᐃᑦᑐᕐᓗᐃᖏᓐᓂᖅᓴᐅᓕᕐᓂᐊᖅᐳᑦ ᖃᓂᒪᓐᓇᒥ.  

ᐃᓐᓇᒃᑯᕕᖕᒥ ᐅᖃᐅᓯᐅᓚᐅᕐᒥᔪᖅ ᓈᒻᒪᒃᑐᓂᒃ ᐃᖅᑲᓇᐃᔭᖅᑎᖃᕐᓂᖏᓐᓂᒃ ᑕᒪᑐᒥᖓ 

ᐊᐅᓚᑦᑎᓂᐊᖅᑐᓂᒃ. 

ᒫᓐᓇᐅᔪᖅ, ᖃᐅᔨᒪᔪᖓ ᐃᓐᓇᒃᑯᕕᒃ ᐱᔪᓐᓇᕐᓂᓕᒫᒥᓂᒃ ᐱᓕᕆᖕᒪᑕ ᐊᐃᑦᑐᕐᓗᐃᑲᑕᒃᑐᓂᑦ 

ᓄᖅᑲᖅᑎᑦᑎᓇᓱᒃᖢᑎᒃ ᖃᓂᒻᒪᒃᑐᓪᓗ ᑲᒪᒋᔭᐅᖁᓪᓗᒋᑦ.  

ᐃᓄᒃᑎᑐᑦ ᑐᓵᔩᑦ ᐃᓐᓇᒃᑯᕕᖕᒦᑉᐳᑦ ᐃᓐᓇᐃᑦ ᑐᑭᓯᐅᒪᑦᑎᐊᖃᑦᑕᖁᓪᓗᒋᑦ ᖃᓄᐃᑉᐸᓪᓕᐊᔪᓂᒃ 

ᖃᓄᐃᑦᑕᕆᐊᖃᖅᑐᓂᒡᓗ ᐊᑦᑕᕐᓇᖅᑐᒧᐊᖁᓇᒋᑦ. 

  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔨᒃᑯᑦ 

ᐊᐅᓚᑦᑎᔾᔪᑕᐅᔪᖅ ᑲᒪᒋᔭᐅᑎᓪᓗᒍᑦ Embassy West−ᒥᑦ ᐊᒻᒪᓗ ᓄᓇᓕᖕᓂ 

ᐋᓐᓂᐊᖃᕐᓇᙱᑦᑐᓕᕆᔨᖏᓐᓂᑦ, ᓇᐅᑦᑎᖅᓱᐃᓐᓇᕐᓂᐊᖅᐸᕗᑦ ᖃᓄᐃᑉᐸᓪᓕᐊᓂᕆᔭᖓ 

ᖃᓄᑐᐃᓐᓇᕐᓗ ᐃᑲᔪᖅᑐᐃᓗᑕ ᐊᔪᙱᑕᑦᑎᓐᓂᒃ ᐃᓐᓇᖁᑎᑦᑎᓐᓄᑦ.”  

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ  

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

